
QORTI TAL-APPELL KRIMINALI

Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 99/2020
Appell Numru 100/2020

I1-Pulizija
Vs.

Josef Grech
Omar Caruana
Omissis

[llum id-disgha (9) ta” Mejju 2023
I1-Qorti,

Rat l-imputazzjoni migjuba kontra l-appellanti Josef Grech
detentur tal-Karta tal-Identita” bin-Numru 267081(M), Omar
Caruana detentur tal-Karta tal-Identita” bin-Numru 440178(M) u
Omissis akkuzati quddiem il-Qorti tal-Magistrati (Malta) talli
t'dawn il-Gzejjer, f1-20 ta’ Jannar 2009 u fil-jiem ta” gabel, b’diversi

atti maghmulin fi zminijiet differenti li jiksru l-istess dispozizzjoni
tal-ligi u li gew maghmula b’risoluzzjoni wahda:

1. b’mezzi kontra 1-ligi, jew billi ghamlu uzu ta” ismijiet foloz,
jew ta’ kwalifi¢i foloz, jew billi nqdew b’qerq iehor, ingann,
jew billi wrew haga b’ohra sabiex igieghlu titwemmen I-
ezistenza ta’ intraprizi foloz, jew ta’ hila, setgha fuq
haddiehor, jew ta” krediti immaginarji, jew sabiex iganqlu
tama jew biza’ dwar xi grajja kimerika, ghamlu qliegh ta’
hamsa u ghoxrin elf, seba” mija u erbghin Euro u hamsin
¢entezmu (€25,740.50) ghad-dannu tal-Maltapost plc.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tad-19 ta” Gunju 2020, fejn il-Qorti, astjeniet
milli tiehu Kkonjizzjoni tal-imputazzjoni tar-reat kontemplat
t’Artikolu 309 tal-Kapitolu 9 tal-Ligijiet ta” Malta u wara li rat
Artikoli 18, 308 u 310(1)(a) tal-Kapitolu 9 tal-Ligijiet ta” Malta, kif
kienu vigenti fiz-zmien li sehhew ir-reati, sabet lit-tliet imputati
hatja tar-reati fihom kontemplati u tenut kont tac¢-cirkostanzi
kollha tal-kaz ikkundannat lill-imputat Josef Grech ghal piena ta’
erba’ (4) snin prigunerija effettiva, lill-imputat Omar Caruana ghal
piena ta’ tlett (3) snin prigunerija effettiva u lill-Omissis ghal piena
ta’ sentejn (2) prigunerija effettiva. Ai termini ta’ Artikolu 532A tal-
Kodi¢i Kriminali maghqud ma" Artikolu 24 tal-Kapitolu 446 tal-
Ligijiet ta” Malta, I-Ewwel Qorti ordna lill-hatja sabiex ihallsu in
solidum is-somma ta’ dsatax-il elf, disa’” mija u wiehed u sebghin
Euro u hamsa u ghoxrin c¢entezmu (€19,971.25) lis-so¢jeta’
Maltapost p.l.c. u ordnat li kopja tas-sentenza tigi komunikata mir-
Registratur lis-Segretarju tal-Kummissjoni ghall-Amministrazzjoni
tal-Gustizzja u lis-Segretarju tal-Kamra tal-Avukati.

Rat ir-Rikors tal-appellant Josef Grech ipprezentat fit-2 ta” Lulju
2020 fejn talab lil din 1-Qorti sabiex: “tilga” dan l-appell u thassar is-
sentenza appellata u minn dawn l-imputazzjonijiet tiddikjarah mhux hati
u tilliberah skont il-li¢gi u minghajr pregudizzju fil-parti tal-piena tigi
imposta piena jew sanzjoni ohra li tkun aktar ekwa ghac-cirkostanzi tal-
kaz.”

Rat ir-Rikors tal-appellanti Omar Caruana u Omissis ipprezentat
fis-7 ta” Lulju 2020 fejn talbu lil din I-Qorti sabiex: “tvarja s-sentenza
tal-Qorti tal-Magistrati (Malta) fl-ismijiet 1l-Pulizija (Spettur Claire
Borg) vs. Josef Grech, Omar Caruana u Vincent Farrugia fis-sens li
tikkonfermaha in kwantu din ma sabitx lill-appellanti odjerni hatja tar-
reat kontemplat fl-Artikolu 309 tal-Kapitolu 9 tal-Ligijiet ta’ Malta, u
tirrevokaha in kwantu din sabet lill-appellanti hatja tar-reat kontemplat
fl-Artikoli 18, 308 u 310(1)(a) u kkundannathom ghal termini ta’
prigunerija, u in kwantu ordnat lill-appellanti jhallsu in solidum is-
somma ta’ €19,971.25 lis-socjeta’” Maltapost plc, u in kwantu ordnat il-
komunika ta’ din is-sentenza lis-Segretarju tal-Kummissjoni ghall-
Amministrazzjoni tal-Gustizzja u lis-Segretarju tal-Kamra tal-Avukati,
u dan billi tilliberahom minn kwalunkwe akkuza u ordni kontra
taghhom.”

Rat l-atti u d-dokumenti kollha.

Rat illi dan l-appell gie assenjat lil din il-Qorti kif preseduta fid-9
ta’ Jannar 2023 b’” Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat illi, fis-seduta tas-16 ta” Mejju 2022 (a fol. 875 et seq.), din il-
Qorti diversament preseduta ddikjarat l-procediment estint fir-
rigward tal-appellant Vincent Farrugia minhabba li miet fil-mori
tal-appell.

Rat il-fedina penali aggornata tal-appellanti Josef Grech u Omar
Caruana ezebiti mill-Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tas-26 ta’ Jannar 2023, lill-konsulenti legali
jiddikjaraw li ma kellhom xejn aktar xi jzidu mas-sottomissjonijiet
li kienu diga’” saru quddiem din il-Qorti kif diversament
preseduta.

Ikkunsidrat

[lli quddiem l-Ewwel Qorti l-kawza l-ewwel bdiet kontra I-
appellanti Grech u Caruana u kif ukoll kontra Vincent Farrugia,
imbaghad quddiem 1-Ewwel Qorti kien hemm separazzjoni tal-
proceduri fejn il-proceduri kontra Grech u Caruana gew separati
minn dawk kontra Farrugia u aktar tard 1-Ewwel Qorti rrevokat
is-separazzjoni tal-proceduri u ordnat li l-proceduri kontra t-tliet
persuni msemmija jkomplu jinstemghu flimkien. Eventwalment,
I-Ewwel Qorti ghaddiet biex tat sentenza wahda fil-konfront ta’
Grech, Caruana u Farrugia fejn instabet htija fihom tal-
imputazzjoni addebitata fil-konfront taghhom, u dan sar wara li 1-
Ewwel Qorti rat Artikoli 18, 308 u 310(1)(a) tal-Kapitolu 9 tal-
Ligijiet ta’ Malta, fejn it-tliet persuni appellaw mis-sentenza
moghtija. Filwaqt li Grech ipprezenta Rikors ta’ l-appell ghalih
wahdu, Caruana u Farrugia appellaw permezz ta” Rikors kongunt
b’dan illi fil-mori tas-smiegh tal-appell, Farrugia miet u b’hekk din
il-Qorti diversament preseduta ddikjarat il-procediment estint fil-
konfront tieghu u nstemghu sottomissjonijiet dwar l-appell taz-
zewg persuni l-ohra, ossia ta” Grech u Caruana.

Illi din il-Qorti ser taghti sentenza wahda fir-rigward tal-appell
imressaq mill-appellant Grech u fir-rigward tal-appell imressaq
mill-appellant Caruana b’dan illi [-Qorti ser tnizzel il-
konsiderazzjonijiet taghha fir-rigward tal-aggravji mressqa fiz-
zewg appelli in kwistjoni.

Ikkunsidrat

[lli mill-atti processwali jirrizulta li fiz-zmien tal-imputazzjoni
addebitata fil-konfront tal-appellanti, filwaqt li Farrugia kien il-
President tas-So¢jeta” Filarmonika Lourdes ta’ Rahal Gdid, Grech
u Caruana kienu s-Segretarju u t-TeZorier rispettivament taghha.
It-tliet individwi kienu firmatorji kongunti ta” kont bankarju tal-
APS Bank tas-soc¢jeta’” imsemmija u Grech u Caruana kienu
firmatarji kongunti ta” kont tal-APS Bank f'isem is-so¢jeta” Ghaqda
Muzikali Santu Wistin. Jirrizulta wkoll i minn Novembru 2008 1-

persuni msemmija kienu johorgu c¢ekkijiet tal-APS mill-kont tas-
Soc¢jeta” Filarmonika Lourdes a favur tas-soc¢jeta” Maltapost sabiex
jixtru money orders mill-istess Maltapost u huma kienu
jiddepozitaw dawn il-money orders fl-istess kont bankarju taghhom
tal-APS u mbaghad johorgu cekkijiet ohra mill-istess kont favur
terzi. Dan baga’ ghaddej tul Dicembru 2008 u fl-istess zmien
kienu ged jinhargu hafna flus mill-kont tal-Bank. Jirrizulta wkoll
li permezz ta’ hmistax il-cekk tal-APS Bank (tlettax minnhom
mahruga mill-kont bankarju li jsejjah lis-so¢jeta” Filarmonika
Lourdes u tnejn ohra mahruga mill-kont bankarju f'isem is-so¢jeta’
Ghaqda Muzikali Santu Wistin), l-ammont ta’ liema cekkijiet kien
ta” €36,152.00, bejn it-3 ta” Jannar 2009 u 1-14 ta’ Jannar 2009
inxtraw erbgha u sittin (64) money orders fl-ammont komplessiv ta’
€36,040. Jirrizulta li mill-money orders in kwistjoni ssarrfu biss
money orders fl-ammont ta” €25,740.50 peress 1i ¢-cekkijiet tal-APS
Bank ma kienux ged jissarrfu ghax ma kienx hemm bizzejjed fondi
fil-kont u b’hekk il-Maltapost ghamlet stop-payment fuq il-
kumplament tal-money orders fl-ammont ta’ €10,411.50.
Eventwalment ittiehdu proceduri kriminali kontra Farrugia, Grech
u Caruana u dan sar wara li I-APS Bank ghamlet rapport lill-
Pulizija u I-Pulizija nvestigat il-kaz.

Ili 1-Qorti tinnota li r-rwol taghha huwa dak li tara jekk I-Ewwel
Qorti setghetx ragonevolment u legalment tasal ghad-decizjoni li
waslet ghaliha. F'dan ir-rigward, il-Qorti taghmel riferenza ghal
dak li nghad fis-sentenza moghtija fil-31 ta” Lulju 2008 fl-ismijiet
Il-Pulizija vs. Julian Genovese (Numru 141/2008) fejn din il-
Qorti diversament preseduta galet hekk:

“Illi l-ewwel tlitt aggravji jirrigwardaw l-apprezzament
tal-provi traskritti li ghamlet l-ewwel Qorti. Issa hu
prin¢ipju ormaj stabbilit fil-gurisprudenza ta’ din il-Qorti
(kemm fil-kaz ta’ appelli minn sentenzi tal-Qorti tal-
Magistrati kif ukoll fil-kaz ta’ appelli minn verdetti u
sentenzi tal-Qorti Kriminali) i din il-Qorti ma
tiddisturbax l-apprezzament dwar il-provi maghmula
mill-Ewwel Qorti jekk tasal ghall-konkluzjoni li dik il-

Qorti setghet ragonevolment u legalment tasal ghall-
konkluzjoni li waslet ghaliha.”

Ili 1-Qorti ser tghaddi biex tikkunsidra l-aggravji mressqa mill-
appellant Grech u mill-appellant Caruana separatament b’dan illi
1-Qorti ser tibda bl-aggravji mressqa mill-appellant Grech.

Ikkunsidrat
Konsiderazzjonijiet Dwar L-Aggraviji Tal-Appellant Grech

Illi I-appellant Grech jibda billi jressaq l-ewwel aggravju tieghu
billi jghid li hemm kontradizzjonijiet legali u fattwali fis-sentenza
tal-Ewwel Qorti. Grech jargumenta li I-Ewwel Qorti l-ewwel galet
li “I-kont [tal-Bank] kien ged jigi regolarment overdrawn” (a fol. 724) u
aktar tard qalet li “I-kont beda ikun overdrawn” (a fol. 726) u dan
meta mqabbel ma” dak 1li nghad fl-istess sentenza meta nghad li
kien jinkombi lil Grech li jgib il-provi li 1-konijiet kellhom facilita’
ta” overdraft billi jipprezenta s-sanction letters relattivi meta I-
appellant Grech jargumenta 1li mis-sentenza hareg li l-kont kien
ged iservi b’overdraft bil-kontra ta” dak li qalet I-Ewwel Qorti. Dan
l-argument ma jbiddel xejn mis-sustanza li fugha bbazat il-
konkluzjoni taghha 1-Ewwel Qorti u dana peress li l-argumenti
hawn fuq imsemmija mressqa mill-appellant Grech ma jippuntax
lejn konkluzjoni li 1-Qorti setghet tasal ghal konkluzjoni diversa.

Illi I-appellant Grech jishaq ukoll li meta I-Ewwel Qorti qalet li ma
kellhiex dubju li I-kontijiet inghalqu fuq talba tal-imputati stess lil
Bank u li ma kienux gew maghluga mill-Bank kif jallega hu
(Grech) hija asserzjoni totalment infondata. Jargumenta li huwa
klijent li jaghlaq kont mentri 1-Bank jibblokkah u li skont hu I-kont
gie bblokkjat da parti tal-Bank u mhux tal-klijent. Filwaqt li huwa
minnu li klijent jaghlaq il-kont pero” Bank jista” kemm jibblokkja
kont kif ukoll jaghlqu. Mehud dan in konsiderazzjoni u tenut kont
ta’ dak li nghad aktar ‘il fuq, il-Qorti tinnota li lanqas l-argument
tal-appellant Grech 1i gie appena kkunsidrat ma jbiddel xejn mis-
sustanza li fugha 1-Ewwel Qorti bbazat il-konkluzjoni taghha.

6



99/2020 NC
100/2020 NC

Ghaldagstant l-ewwel aggravju tal-appellant Grech ged ikun
michud.

Ili fit-tieni u fit-tielet aggravju tieghu l-appellant Grech jghid li 1-
elementi tar-reat ta’ truffa huma nieqsa u jispecifika: (a) li ma
kienx hemm gliegh ghall-agent u (b) anqas intenzjoni doluza. Fir-
rigward tal-qliegh ghall-agent jaghmel riferenza ghal dik il-parti
tas-sentenza tal-Ewwel Qorti fejn tghid li ghal fini ta” Artikolu 308
tal-Kapitolu 9 tal-Ligijiet ta” Malta jista’ jkun hemm ir-reat ta’
truffa anke jekk il-qliegh ikun intiz biex tigi vvantaggjata xi terza
persuna u l-awtur tar-reat ma jiggwadanja xejn. Fir-rigward tal-
intenzjoni doluza jghid li huwa car li I-Ewwel Qorti m’ghamlitx
apprezzament legali kif rikjest fil-kamp krimnali imma hija bbazat
l-apprezzament taghha dags li kieku kienet ged tiddec¢iedi kawza
¢ivili.

Illi fir-rigward ta” dak li l-appellant Grech jirreferi ghalih bhala
“qliegh ghall-agent” ghandu jinghad li din il-Qorti tabbracc¢ja 1-
insenjament f'kuntest ta’ serq tas-sentenza moghtija fis-26 ta’
Marzu 2015 fl-ismijiet Il-Pulizija vs. Anthony Balzan (Numru
335/2014), u li saret riferenza ghaliha mill-Ewwel Qorti, fejn din il-
Qorti diversament preseduta qalet hekk:

“L-appellant jargumenta illi huwa ma ha xejn minn dan
it-tbaghbis peress illi I-kont tad-dawl kien f’isem is-
socjeta” u se mai kienet l-istess soc¢jeta’ illi hadet xi
benefi¢c¢ju. Ovvjament dan l-argument ma jistax ireggi.
Meta l-awturi jitkellmu dwar profitt gej mis-serq dan qed
jghiduh bl-aktar mod wiesgha tal-kelma u mhux bilfors
ikun profitt f'termini monetarji izda bizzejjed ikun fl-
aktar termini generi¢i ta’ gwadann, liema gwadann
m’ghandux ghalfejn ikun personalment tal-persuna
koncernata izda anke ghal haddiehor inkluz soc¢jeta’ ta’
responsabilita” limitata bhalma hu f'dan il-kaz.”

Il 1-Qorti taghmel riferenza wkoll ghal Artikolu 13 ta’ Kapitolu
249 tal-Ligijiet ta” Malta (Att dwar l-Interpretazzjoni) fejn jinghad
hekk:

“Meta xi reat taht jew kontra xi dispozizzjoni li tinsab f'xi
Att, li jkun ghadda sew qabel jew wara dan l-Att, isir
minn korp jew ghaqda ta” persuni, sew jekk tkun persuna
guridika jew le, kull persuna li, fil-hin tal-ghemil tar-reat,
kienet direttur, manager, segretarju jew uffi¢jal iehor simili
tal-korp jew ghaqda, jew kienet tidher li ged tagixxi f'dik
il-kariga, tkun hatja ta’ dak ir-reat kemm il-darba ma
tippruvax li r-reat ikun sar minghajr it-taghrif taghha u li
tkun ezercitat id-diligenza kollha xierqa biex tevita I-
ghemil tar-reat [...].” [emfazi mizjuda]

Illi tenut kont ta’” dan isegwi li l-argument tal-appellant Grech ma
jregiex salv jekk dan sar, fi kliem Artikolu 13 hawn huwa kkwotat,
“minghajr it-taghrif taghha u li tkun ezercitat id-dilidenza kollha xierqa
biex tevita I-ghemil tar-reat.” Jirrizulta li l-appellant Grech kellu t-
taghrif ta” dak li kien qed jigri u ma jirrizultax li huwa ezercita d-
diligenza xierqa biex jevita l-ghemil tar-reat u dana jirrizulta mill-
provi mressqa quddiem l-Ewwel Qorti. Il-mod u l-frekwenza li
nhargu ¢-cekkijiet u nxtraw il-money orders fi zmien qasir huwa
xhieda ta” dan.

Illi in fatti l-hrug ta” mijiet ta” ¢ekkijiet mis-soc¢jeta’ ta” banda li
kienet f'qaghda finanzjarja hazina ma taghmilx sens. Din il-Qorti
tagbel mal-Ewwel Qorti meta qalet li ma ngabet l-icken prova
oggettiva favur min u ghal liema raguni nhargu dawn ic¢-cekkijiet
u dan ghajr ghal dawk li ntuzaw biex inxtraw il-money orders.
Ghandu jinghad li bhala wiehed mill-firmatorji tal-kont, 1-
appellant Grech (li kien jaf dwar il-qaghda finanzjarja tas-socjeta’
u li kien ged jiffirma biex johorgu tant u tant cekkijiet, uhud
minnhom b’valur ta’ eluf ta” Euro fi zmien qasir) kien id-dover
tieghu li qabel jiffirma kull ¢ekk jqies li hemm fondi bizzejjed fil-
kont sabiex kull ¢ekk jigi onorat.

Illi meta l-appellant Grech gie mistoqsi ghalfejn kienu jinhargu ¢-
cekkijiet biex jinxtraw il-money orders u mhux jinhareg cekk dirett
lil terzi persuni, huwa wiegeb li 1-flus tal-money orders kien gie li
jissarraf kontanti biex ihallas il-bandisti peress li kien hemm min
ried hlas kontanti. Jirrizulta wkoll li -maggoranza tal-money orders
inhargu fuq talba tas-so¢jeta” in kwistjoni. Kif argumentat I-
Ewwel Qorti: “Certament, ir-raguni li ta l-imputat Grech li money
orders inhardu biex jithallsu [-bandisti in kontanti, mhix wahda
kredibbli, stante li huwa, flimkien mal-ko-firmatarji l-ohra, setghu
facilment jigbdu I-flus in kontanti mill-kont” (a fol. 727).

[li ma jirrizultax li kien hemm negligenza, mismanagement jew
traskuragni kif jghid l-appellant Grech, anzi 1-Qorti jirrizultalha li
l-appellant Grech kien jaf x’kien ged jaghmel meta kienu ged
jinhargu ¢-cekkijiet u jinxtraw il-money orders u dana peress li hadd
ma johrog numru ta’ ¢ekkijiet minghajr ma jic¢cekkja li hemm fondi
bizzejjed biex dawk il-flus jissarrfu, sakemm ma jkollux intenzjoni
ohra. Ghaldagstant, il-Qorti jirrizultalha l-intenzjoni doluza da
parte ta” Grech kienet hemm.

Tenut kont ta’ dan, il-Qorti ser tichad it-tieni u t-tielet aggravju tal-
appellant Grech.

Illi fir-raba” aggravju tieghu l-appellant Grech jghid li t-tezi tal-
Prosekuzzjoni ma gietx ippruvata u jispecifika li din tressqet
kontra l-imputati nkluz fih fejn huma gew akkuzati fl-isem
taghhom proprio u mhux b’responsabilita” vikarja li ghamlu gerq li
permezz tieghu ghamlu gliegh.

Illi bhal lI-Ewwel Qorti, din il-Qorti taghmel riferenza ghas-
sentenza fl-ismijiet I1-Pulizija vs. Joseph Bonnici moghtija fis-26
ta’ Mejju 1995, fejn din il-Qorti diversament preseduta qalet hekk:

“5. Ghal fini ta” kjarifika tal-posizzjoni legali, din il-Qorti
tosserva li kemm I-Artikolu 322 tal-Kodici tal-Ligijiet tal-
Pulizija jew in forza tal-Artikolu 13 tal-Att dwar I-
Interpretazzjoni [Kap. 249], joholqu r-responsabbilita’

penali vikarja ta’ direttur, manager, segretarju ec¢ ta’
ghaqda jew korp ta” persuni ghal reati kommessi minn
tali ghaqda jew Kkorp. Iz-zewg disposizzjonijiet
jistabilixxu wkoll id-difiza 1i tista’ tingieb ‘1 quddiem
minn tali direttur, manager, segretarju ec¢. meta jigi
msejjah biex iwiegeb ghar-reat kommess mill-imsemmija
ghagda jew korp. Pero’ t-tahrika tohrog kontra I-
imsemmi direttur, manager, ec¢. f'ismu personalment, fis-
sens li hu personalment irid iwiegeb ghall-akkuza, u f'kaz
ta’ sejbien ta’ htija u imposizzjoni ta” piena, tali piena, sia
jekk pekunjarja sia jekk restrittiva tal-liberta” personali,
tigi inflitta fuqu u tigi skontata minnu. Mill-banda l-ohra,
meta l-prosekuzzjoni tkun qed tipotizza, kontra tali
direttur, manager jew segretarju, reat kommess mill-
ghaqda jew korp, u 1li ghalih hu jrid iwiegeb
personalment, fl-imputazzjoni jew fl-akkuza - mhux fl-
isem tal-imputat jew akkuzat, ¢ioé mhux fl-okkju tal-
kawza - ghandu jkun hemm xi indikazzjoni li hu qed jigi
imsejjah biex iwiegeb ghal reat kommess mill-korp jew
ghaqda: ¢ioe ghandu jkun hemm xi indikazzjoni li hu qed
jigi mharrek jew akkuzat minhabba r-responsabilta’
vikarja tieghu. Jekk mhux ghal xi haga ohra, tali
indikazzjoni hi mehtiega sabiex l-imputat jew l-akkuzat
ikun jista’ jipprepara d-difiza tieghu.

6. L-imputazzjoni kif migjuba kontra Joseph Bonnici ma
fiha ebda indikazzjoni jew a¢cenn ghal xi responsabbilita’
vikarja tieghu. Jigifieri, l-imputazzjoni kif formulata
tirreferi ghal reat kommess mill-istess Bonnici, u mhux
ghal xi reat kommess minn ghaqda jew korp u li ghalih I-
appellant irid wiegeb ankorke personalment. Din il-Qorti
tagbel mal-appellant li l-imputazzjoni tirreferi ghal reat
kommess minnu, pero’ ma tagbilx mieghu li dan il-fatt
iwassal ghal dikjarazzjoni ta’ xi nullita jew
necessarjament u preliminarjament ghal-liberazzjoni
tieghu. Wiehed irid jara x"inhi l-imputazzjoni u x'inhuma
l-provi.”

Illi dak li nghad f'din is-sentenza hawn fuq kkwotata japplika
ghas-sitwazzjoni li ghandha quddiemha din il-Qorti fir-rigward
tar-raba’ aggravju tal-appellant Grech. Ghandu jinghad ukoll li s-
sentenza fl-ismijiet Il-Pulizija vs. Charles Le Brun (Numru
369/2017) moghtija minn din il-Qorti diversament preseduta fid-
19 ta’ Frar 2019 ma tapplikax ghal dan il-kaz peress li fil-kaz
odjern jirrizulta ben c¢ar li l-Prosekuzzjoni riedet tharrek lill-
appellant Grech ghal dak li ghamel hu personalment u mhux
bhala persuna responsabbli ghal dak li ghamlet is-so¢jeta’
muzikali li taghha kien segretarju. Ghaldagstant, anke l-aggravju
in ezami qed ikun mic¢hud.

Illi fil-hames aggravju tieghu l-appellant Grech jaghti espozizzjoni
tal-elementi legali tar-reat ta” truffa. Jghid li f'dan il-kaz ma jridx
isir ezami li hemm dejn ¢ivili bejn is-so¢jeta’” u 1-Maltapost ghax
dwar dan hu jagbel u ma joggezzjonax. Jishaq li jrid isir ezami
jekk dak kollu li hemm fl-atti jirrizultax fl-imputazzjoni kif
dedotta kontra tieghu. Jghid li hemm gbil ukoll li 1-fondi kollha
uzati mic¢-cekkijiet kollha (kemm dawk li gew imsarrfa kif ukoll
dawk li ma gewx onorati) kollha marru ghall-interessi tas-socjeta’
filarmonika. Jghid li bid-dicitura taghha l-imputazzjoni ma tista’
qatt tirrizulta minhabba li 1-Prosekuzzjoni ma ressqitx provi li hu
kien ged jagixxi ghall-interessi tieghu imma dejjem fil-kapacita’
tieghu ta” membru tas-socjeta’ ghall-interessi taghha. Jishaq li ma
dahhal xejn fil-but tieghu u li ma tezisti l1-ebda prova li xi flejjes
marru f'butu u li gie ppruvat li I-fondi kienu necessarji ghall-
bzonnijiet tas-soc¢jeta’ tant li I-maggoranza tal-money orders hargu
direttament fl-isem tal-payee li kienu jaghtu servizz lill-istess
socjeta’.

Ili I-Qorti ma ghandhiex ghalfejn taghmel riferenza ghall-elementi
li jsawwru r-reat ta’ truffa peress li dawn gew imnizzla sew fl-
appell tal-appellant Grech. Il-Qorti tikkondividi ma” dak li tghid
il-gurisprudenza u l-awturi kkwotati minn Grech dwar l-elementi
legali tar-reat ta’ truffa b’dan illi 1-Qorti, a skans ta’ ripetizzjoni,
taghmel riferenza ghal dak li nghad aktar ‘il fuq dwar il-mod kif
inhargu c¢-cekkijiet in kwistjoni u kif inxtraw il-money orders fi

zmien tant qasir meta l-qaghda finanzjarja tas-soc¢jeta” ma kinitx
wahda tajba.

Il 1-Qorti zzid tghid li 1-problemi bdew f'Novembru 2008 meta
bdew jinxtraw il-money orders bic-cekkijiet f’ammonti ta” medja ta’
€1,600 tant li l-ewwel darba li I-bilan¢ waqga’ fin-negattiv kien f1-20
ta” Novembru 2008. Jirrizulta li s-sitwazzjoni baqghet sejra ghall-
aghar tant li l-valur tal-money orders mixtrija u ddepozitati beda
jizdied sa ma’ fid-29 ta’ Dicembru 2008 gew depozitati money
orders fl-ammont ta’ €13,200. Ghandu jinghad li matul dan ix-
xahar, il-Bank gie mitlub isarraf xejn inqas minn mija u hamsa u
sittin (165) cekk tas-soc¢jeta’ li l-maggoranza taghhom jagbzu I-
valur ta’ €1,000 u l-kont beda jkun overdrawn iktar ta’ sikwit.
Jirrizulta li dan il-modus operandi baga’ sejjer {'Jannar 2009 b’dan
illi mit-12 ta’ Jannar 2009 ‘il quddiem, il-Bank ma onorax i¢-
¢ekkijiet meta ma kienx hemm fondi biex jaghmlu tajjeb ghalihom.

Illi riferenza ghandha ssir ghas-sentenza fl-ismijiet Il-Pulizija vs.
Emmanuele Ellul, de¢iza fI-20 ta’” Gunju 1997, fejn din il-Qorti
diversament preseduta qalet hekk:

“Fil-ligi taghna, element essenzjali ghall-kostituzzjoni tar-
reat ta’ truffa hija 1-mise en scene, ¢cioé dawk 1-“artifizi” jew
“raggiri” idonei li jinducu u li effettivament ikunu
inducew lill-vittma fi zball - Il-ingann - u I
b’konsegwenza ta’ dak l-izball il-vittma taghmel jew
tonqos milli taghmel xi haga li ggibilha telf patrimonjali
bil-korrispondenti qliegh ghall-agent. Kif jispjega I-
gurista Taljan Francesco Antolisei, b’artifizio wiehed
ghandu jifhem:

“ogni studiata trasfigurazione del vero, ogni camuffamento
della realta’ effettuata sia simulando cioe che non esiste (per es.
ricchezza, titoli, nome, qualita’ ecc sia dissimulando, vale a dire,
nascondendo cioe che esiste (per es., il proprio stato di
insolvenza, di persona coniugata, o inabilitata, 'uso di una

determinate cosa ecc)” (Manuale di Diritto Penale - Parte
Speciale I Giuffre (Milano) 1986, p. 295);

L-istess awtur jiddefinixxi r-raggir bil-mod segwenti:

“Il raggiro ... ... ¢ un avvolgimento ingegnoso di parole
destinate a convincere: piu’ precisamente una menzogna
corredata da ragionamenti idonei a farla scambiare per verita”
(ibid);

Il-ligi taghna ma tirrikjedix il-messa in xena, ¢ioe li dawn
l-artifizji jew raggiri jkunu xi haga kkomplikata jew
arkitettata b’hafna pjanijiet; in fatti 1-ligi stess tindika I-
forom li dawn l-artifizji jew raggiri jistghu jiehdu.
Fosthom dawn hemm is-sitwazzjoni ta” meta persuna bi
kwalsiasi forma ta’ gerq, ingann jew simulazzjoni taghti
x'tifhem li ghandha flus meta m’ghandhiex. Meta wiehed
johrog ¢ekk meta jkun jaf, jew messu ragonevolment kien
jaf, li ma hemmx fondi fil-kont in kwistjoni sabiex dak ic¢-
¢ekk jista’ jigi onorat, ikun ged jinganna jew jipprova
jinganna b’'wahda mill-forom kontemplati fil-ligi taghna.”

[lli mehud in konsiderazzjoni dan kollu, il-Qorti ma jirrizultalhiex
li ghandha tiddisturba l-ezami approfondit li ghamlet 1-Ewwel
Qorti meta waslet sabiex issib htija fl-appellant Grech fir-rigward
tal-imputazzjoni in kwistjoni u ghaldaqgstant il-Qorti ser tichad il-
hames aggravju wkoll.

Ili fis-sitt aggravju tieghu l-appellant Grech jargumenta kif qatt
jista” jkun reat kontinwat dan ir-reat ta’ truffa meta bhala provi
rrizulta li I-money orders mill-Maltapost gew ordnati mill-imputati
b’mod separat f'okkazjonijiet separati li mbaghad hargu ¢-cekkijiet
tal-Bank. Skont hu ma jista’ qatt ikun hemm rizoluzzjoni jew
intenzjoni wahda meta kien hemm l-id ta’ aktar minn persuna
wahda li agixxiet b’'mod separat mill-ohrajn f okkazjonijiet
separati.

Ml 1-Qorti mal-ewwel tghid li ma tagbilx mal-argumenti mressqa
mill-appellant Grech fir-rigward tar-reat kontinwat. Jirrizulta ¢ar
li Grech, Caruana u Farrugia ffirmaw numru ta’ cekkijiet u li
Grech u Caruana wahedhom iffirmaw tnejn ohra, biex jinxtraw
money-orders.  Jirrizulta 1i dawn ic¢-cekkijiet gew iffirmati fi
zmenijiet differenti u li huma gew iffirmati bl-intenzjoni li jaghmlu
qliegh illecitu ghad-dannu tal-Maltapost. B’hekk isegwi li anke
dan l-aggravju ged ikun michud ukoll.

Illi s-seba’” aggravju tal-appellant Grech huwa l-ahhar aggravju
tieghu u huwa dwar il-piena. Dwar dan l-aggravju, il-Qorti ser
taghmel il-konsiderazzjonijiet taghha flimkien mal-aggravju dwar
il-piena li jressaq l-appellant Caruana u dana wara li I-ewwel isiru
l-konsiderazzjonijiet dwar l-aggravji mressqa minn Caruana.

Ikkunsidrat
Konsiderazzjonijiet Dwar L-Aggravji Tal-Appellant Caruana

Illi fl-ewwel aggravju l-appellant Caruana jishaq li hu u Farrugia
ma rnexxielhomx jifhmu kif kellha tiffunzjona l-procedura li biha
jinxtraw money orders b’¢ekkijiet kif proposta u mhaddma minn
Joset Grech. Jghid li kellu jitharrek fil-vesti li kellu fis-so¢jeta” u
mhux fuq bazi totalment personali.

Ili rigward il-mod kif kellu jitharrek Caruana, il-Qorti, a skans ta’
ripetizzjoni taghmel riferenza ghal dak 1i nghad fil-
konsiderazzjonijiet li saru aktar ‘il fuq fir-rigward tal-appellant
Grech fejn saret riferenza ghas-sentenza fl-ismijiet Il-Pulizija vs.
Joseph Bonnici u l-ohra fl-ismijiet Il-Pulizija vs. Charles Le Brun,
liema konsiderazzjonijiet hemm maghmula japplikaw hawn ukoll
fis-sens illi Caruana gie msejjah mhux biex iwiegeb ghal reat
kommess mis-soc¢jeta’ pero’ ghal reat kommess minnu meta I-
kariga tieghu kienet dik ta’ tezorier tas-socjeta’.

llli dwar il-parti l-ohra tal-aggravju, il-Qorti jirrizultalha 1i I-
appellant Caruana mhux biss kien firmatarju taz-zewg kontijiet

tal-Bank izda kien ukoll it-tezorier tas-so¢jeta’. Huwa kien
konsapevoli li I-finanzi tas-so¢jeta” ma kienux tajba u li s-so¢jeta’
kienet ghadha mexja minhabba li l-appellant Grech kien
jiddepozita minn flusu fil-kont tas-so¢jeta’. Jirrizulta wkoll Ii 1-
appellant Caruana kien qed jiffirma regolarment numru ta’
¢ekkijiet in bjank lill-appellant Grech fi zmien qasir u minghajr ma
jitlob sodisfazzjon ghalfejn kienu qed jigu wzati dawk ic¢-cekkijiet
kollha. Mhuwiex verosimili li l-appellant Caruana ma kienx jaf
x'qged jigri. Fl-ahhar mill-ahhar jirrizulta li I-livell intelletwali
tieghu mhuwiex wiehed baxx tant li huwa avukat.

Ili jirrizulta li I-appellant Caruana kien jaf bil-problema tal-money
orders u li 1-Maltapost ma kinitx ged tithallas tant li f’ittra datata 15
ta” Jannar 2009 (Dok. “LC 1”7 - a fol. 610) mibghuta minnu lil
Maltapost bhala avukat in rapprezetanza tas-so¢jeta’ huwa talab
laggha bejn is-so¢jeta” u 1-Maltapost sabiex jinstab rimedju fejn
kiteb hekk: “Illi wara li gejt avvicinat mid-dirigenti tas-Socjeta’ li
regolarment dawn l-ahhar xhur talbu hrug ta’ money orders mill-
Maltapost p.l.c. u li dwar dawn il-money orders inhargu cekkijiet kontra
taghhom mic-Cheque book tas-Socjeta” ta’ I-APS Bank u i dawn ma
gewx onorati s-Socjeta’ lesta li titkellem ma’ rapprezentanti tal-
Maltapost p.l.c. biex is-Socjeta’ thallas dawk ic-cekkijiet Ii ma gewx
onorati” (a fol. 610). B’hekk isegwi li ma giex pruvat dak li gal I-
appellant Caruana f'dan l-aggravju u ¢ioé li ma kienx irnexxielu
jithem kif kellha tiffunzjona l-procedura li biha nxtraw money
orders b’cekkijiet kif proposta u mhaddma minn Grech.
Ghaldagstant, dan l-ewwel aggravju tal-appellant Caruana ged
ikun michud.

Illi t-tieni aggravju tal-appellant Caruana jirrigwarda n-nuqqas ta’
dolo da parte tieghu u kif ukoll ta” Farrugia. L-appellant Caruana
jargumenta li 1-elementi tar-reat ta’ truffa ma rrikorrewx fih u li hu
tant ma kienx qed jifhem li xi hadd seta” kien ged jigi ngannat, li
baghat zewg ittri legali kemm lil Maltapost u kif ukoll lil APS
Bank u li minn jeddhom hu, Grech u Farrugia ghamlu
Kostituzzjoni ta” Debitu favur il-posta biex juru li ma riedux
jikkawzaw ebda hsara lill-posta.

A skans ta’ ripetizzjoni, il-Qorti taghmel riferenza ghal
konsiderazzjonijiet li saru minnha aktar ‘il fuq fir-rigward tal-
ewwel aggravju tal-appellant Grech u fir-rigward tal-aggravju
tieghu dwar id-dolo u tapplikah hawn. Il-mod kif inhargu ¢-
cekkijiet u kif inxtraw il-money orders fi zmien relattivament gasir u
l-iffirmar tac-cekkijiet da parte tal-appellant Caruana juru li hu
kellu d-dolo rikjest mil-ligi. Kieku Caruana verament ma kienx jaf
x'ged isir bix-xiri u t-tisrif tal-money orders, kieku hu ma kienx
jitfirma 1-Kostituzzjoni ta” Debitu fit-18 ta” Settembru 2009 (Dok.
“AZA 1”7 - a fol. 76 et seq.) bhala garanti flimkien ma” Grech u
Farrugia ghal hlas ta” dejn dovut lil Maltapost. Minkejja li huwa
qal li ffirma din il-Kostituzzjoni ta’ Debitu taht pressjoni mill-
Maltapost, ma jirrizultax 1i huwa istitwixxa proceduri biex
jannullah!

B’hekk isegwi li t-tieni aggravju tal-appellant Caruana ged ikun
michud ukoll.

Ili t-tielet aggravju kontenut fir-Rikors tal-appell tal-appellant
Caruana jirrigwarda n-nuqgas ta’ dolo ta’” Vincent Farrugia.
Stante li 1-Qorti diversament preseduta ddikjarat il-procediment
estint fil-konfront ta” Farrugia minhabba li huwa miet fil-mori tal-
appell u stante li din is-sentenza tirrigwarda lil Grech u Caruana,
din il-Qorti ma ghandhiex ghalfejn taghmel konsiderazzjonijiet
dwar dan l-aggravju.

Illi r-raba” aggravju tal-appellant Caruana jirrigwarda z-zmien li
sehhew ir-reati kontemplati fl-imputazzjoni. Jishaq li peress li ¢-
¢itazzjoni ssemmi 1-20 ta’ Jannar 2009 u l-kliem “fil-jiem ta’ gabel”,
skont l-imputazzjoni l-provi tal-Prosekuzzjoni kellhom jingiebu
dwar dak li sehh bejn it-13 ta” Jannar 2009 u 1-20 ta” Jannar 2009 u
jasal ghal din il-konkuzjoni tad-dati tat-13 ta’” Jannar 2009 u 1-20 ta’
Jannar 2009 wara li ghamel riferenza ghal sentenza moghtija minn
din il-Qorti diversament preseduta fis-26 ta’ Ottubru 2016 fl-
ismijiet Il-Pulizija vs. Carmel Polidano (Numru 313/2013).
Ghandu jinghad li dak sottomess mill-appellant Caruana f'dan 1-
aggravju mhux il-kaz fil-kaz odjern u dan b’'mod spe¢jali meta fil-

kaz odjern jirrizulta r-reat kontinwat ai termini ta’ Artikolu 18 tal-
Kapitolu 9 tal-Ligijiet ta” Malta, dwar liema Artikolu diga’ saru
konsiderazzjonijiet aktar ‘il fuq u li ghandhom japplikaw hawn
ukoll. Ghaldagstant, anke dan l-aggravju ged ikun mi¢hud ukoll.

Ili fil-hames aggraviju tieghu, l-appellant Caruana jghid 1i -Ewwel
Qorti applikat Artikoli 532A tal-Kapitolu 9 tal-Ligijiet ta” Malta
flimkien ma” Artikolu 24 tal-Kapitolu 446 tal-Ligiet ta” Malta meta
dawn ma kienux ¢c¢itati mill-Avukat Genrali fin-Nota ta” Rinviju
tieghu (a fol. 145). Dwar dan il-Qorti taghmel riferenza ghal
sentenza moghtija fis-27 ta” Novembru 2020 fl-ismijiet Il-Pulizija
vs. Omissis 1 (Numru 222/2019) fejn din il-Qorti diversament
preseduta qalet hekk:

“Issa ghalkemm I-Artikolu 41 ma jigiex ic¢c¢itat mill-
Avukat Generali meta huwa baghat lura l-atti tal-
kumpilazzjoni biex il-kaz jigi dec¢iz mill-Qorti tal-
Magistrati, dan ma kienx jipprekludi lill-Ewwel Qorti
milli issib htija ghat-tentattiv ta’” reat u mhux dak
ikkunsmat, bl-unika haga li biha tkun vinkolata dik il-
Qorti hija illi m’ghandhiex aktar tikkunsidra 1li mill-fatti
tista’ tislet xi reat iehor mhux indikat mill-Avukat
Generali li hu ta’ kompetenza tal-Qorti Kriminali. I-Qorti
tal-Magistrati izda tibga” libera ghal kull haga ohra.

Gara izda illi lanqas fil-parti decizorja I-Ewwel Qorti ma
ndikat din id-disposizzjoni tal-ligi, ghalkemm kien
evidenti 1i kienet qed tinstab htija ghar-reat fil-forma tat-
tentattiv u mhux f'dik tal-konsumazzjoni tieghu, u allura
l-appellant ged issostni li dan iwassal ghan-nullita’ tas-
sentenza appellata.

[1-Qorti madanakollu ma tistax tagbel ma” dan l-argument
difensjonali. Ili 1-Artikolu 382 tal-Kodi¢i Kriminali
iimponi fuq il-qorti l-obblicu 1i tindika dawk id-
disposizzjonijiet tal-ligi li jikkontemplaw ir-reat, u mhux
dawk marbuta mal-piena, jew inkella ma’ xi attenwanti

jew skuzanti, jew mal-komplic¢ita’ fil-kummissjoni tad-
delitt.” [emfazi mizjuda]

[li din il-Qorti tagbel ma” dak hawn fuq ikkwotat u tapplikah
ghall-aggravju in ezami b’dan illi jsegwi li 1-hames aggravju tal-
appellant Caruana qed ikun michud.

Illi 1-ahhar aggravju tal-appellant Caruana huwa s-sitt aggravju u
dan huwa dwar il-piena. Huwa jishaq li s-sentenza fil-konfront
tieghu hija wisq severa. Bhal fil-kaz tal-appellant Grech, il-Qorti
ser taghmel il-konsiderazzjonijiet taghha dwar dan Il-ahhar
aggraviju ta’ Caruana flimkien mal-aggravju dwar il-piena li ressaq
Grech.

Ikkunsidrat

Illi l-aggravji kollha mressqa mill-appellanti Grech u Caruana u li
saru konsiderazzjonijiet dwarhom hawn fuq gew kollha michuda
b’dan illi jonqos li jsiru konsiderazzjonijiet dwar l-ahhar aggravju
mressaq mill-appellanti Grech u Caruana, liema aggravju huwa
dwar il-piena.

Illi sabiex l-Ewwel Qorti waslet ghall-piena fil-konfront tal-
appellanti Grech u Caruana hija hadet in konsiderazzjoni numru
ta’ fatturi, fosthom l-ghemil taghhom in konsegwenza ta” liema
huma nstabu hatja tar-reat ta” truffa, l-ammont ta’ telf 1i sofriet il-
Maltapost, u 1-fatt li I-pieni fil-konfront ta” truffa tbiddlu wara li
kien sehh ir-reat kontinwat ta” truffa.

Ili fir-rigward tal-appellant Grech, 1-Ewwel Qorti hadet ukoll in
konsiderazzjoni li mill-fedina penali aggornata li kellha 1-Qorti
quddiemha huwa kellu numru ta” kundanni ohra ghal diversi
reati, fost liema kien hemm dawk ta’ truffa, u li minkejja li huwa
nghata diversi opportunitajiet mill-Qrati huwa ma riedx jitghallem
mill-izbajli tieghu u jitbieghed mit-triq tal-kriminalita’. Hija tghid:
“Huwa indikattiv li hafna mill-kundanni, inkluzi dawk ta’ truffa gew
kommessi, wara li gew intavolati dawn il-proceduri” (a fol. 739).

Ili fir-rigward tal-appellant Caruana, apparti dak li nghad aktar ‘il
fug, 1-Ewwel Qorti hadet in konsiderazzjoni li huwa ghandu
fedina penali netta pero’ hadet ukoll in konsiderazzjoni 1-fatt li
huwa avukat u jezer¢ita professjoni li hi bbazata fuq il-fidug¢ja tal-

pubbliku.

Illi eventwalment I-Ewwel Qorti ghaddiet biex taghti piena ta’
prigunerija effettiva differenti fil-konfront ta” Grech u Caruana.

Il filwagqt li din il-Qorti tagbel ma” hafna mill-konsiderazzjonijiet
li semmiet I-Ewwel Qorti meta waslet biex taghti I-piena ta” Grech
u Caruana, pero’ hemm numru ta’ konsiderazzjonijiet li ser
iwasslu li din il-Qorti sabiex tvarja l-piena moghtija fil-konfront
tat-tnejn li huma, u dana minghajr ma” din il-Qorti bl-ebda mod
tnaqgas mill-gravita” tar-reat li taghhom huma hatja. Dawn il-
fatturi huma s-segwenti:

e [l-piena ta’ prigunerija fiz-zmien li sehh ir-reat fir-rigward ta’
Artikoli 308 u 310(1)(a) tal-Kapitolu 9 tal-Ligijiet ta” Malta kien
dak minn tlettax-il xahar sa seba” snin liema piena, ai termini
ta” Artikolu 18 tal-Kapitolu 9 tal-Ligijiet ta” Malta, tista’
tizdied minn grad sa zewg gradi.

e Firrigward ta’” Grech, mis-Social Inquiry Report (a fol. 819 et
seq.) redatt mill-Uffi¢cjal tal-Probation Rona Agius Custo’
jirrizulta li jkun ta” benefi¢¢ju ghalih li jkun f'impieg stabbli
sabiex ikun f"pozizzjoni li jmantni I-familja u jzomm il-boghod
mill-kriminalita’.

e Fir-rigward ta” Caruana, mis-Social Inquiry Report (a fol. 837 et
seq.) redatt mill-Uffi¢jal tal-Probation Rona Agius Custo’
jirrizulta 1li huwa ghandu hajja pjuttost stabbli, li ghandu
fedina penali netta u qatt ma kellu perjodi fejn kien mizmum
gewwa I|-Agenzija ghas-Servizzi Korrettivi u angas ma
jirrizulta li qatt kellu hajja ta’ vizzji jew inkella kien ta’
problema ghall-Pulizija.

e Firrigward tal-appellant Grech, jirrizulta mill-fedina penali
aggornata ezebita mill-Prosekuzzjoni quddiem din il-Qorti fis-
26 ta’ Jannar 2023 li lI-kundanni kollha li jidhru fiha (ghajr
ghall-wahda) gew kollha moghtija wara 1li Grech tressaq
quddiem 1-Ewwel Qorti sabiex iwiegeb ghar-reat ta’ truffa
t'dan il-kaz. Fil-kawza odjerna, Grech ma giex akkuzat li kien
recidiv u ovvjament ma nstabx hati ta’ hekk. L-unika
kundanna 1li Grech kellu qabel il-kaz odjern kien dak fejn
instab hati li naqas milli jaghmel xoghlijiet go fond sabiex
inehhi periklu li kien ikkaguna b’liema kien ged ipoggi
f'periklu s-sahha u 1-hajja ta’ persuna.

e Fir-rigward tal-appellant Caruana, jirrizulta mill-fedina penali
aggornata ezebita mill-Prosekuzzjoni quddiem din il-Qorti fis-
26 ta’ Jannar 2023 li l-fedina penali tieghu baqghet wahda
kompletament nadifa.

Illi, mehud in konsiderazzjoni dan t'’hawn fugq, il-Qorti ser tvarja 1-
piena nflitta mill-Ewwel Qorti fil-konfront taz-zewg appellanti
Grech u Caruana. IlI-Qorti hasbet fit-tul dwar il-piena xierqa li
ghandha tinghata lilhom u zammet f'mohhha dak li nghad hawn
fuq kif ukoll l-interessi tas-socjeta” Maltapost u hija tal-fehma li 1-
piena idonea li ghandha tigi nflitta fil-konfront tal-appellanti
Grech u Caruana ghandha tkun wahda ta” prigunerija, it-terminu
ta’ liema m’ghandux ikun wiehed effettiv pero’ ghandu jkun
sospiz bl-intiza li l-appellanti Grech u Caruana jifhmu li dak li
ghamlu kien hazin u jaghrfu ma jergghux jirripetuh b’dan illi
huma ser ikunu kkunndannati wkoll jhallsu in solidum bejniethom
l-ammont ta” dsatax-il elf, disa” mija u wiehed u sebghin Euro u
hamsa u ghoxrin ¢entezmu (€19,971.25) lis-soc¢jeta” Maltapost li
huwa l-ammont li hija sofriet, liema hlas ghandu jsir fiz-zmien
imsemmi hawn taht. Tenut kont tar-rwol li z-zewg appellanti
Grech u Caruana kellhom fir-reat ta’ truffa, il-Qorti ser
tikkundannahom ghal terminu ta’ prigunerija differenti liema
terminu ser ikun sospiz ghal perjodu differenti wkoll. II-Qorti
taghmel taghha l-insenjament tas-sentenza moghtija fid-19 ta’
Dicembru 2012 fl-ismijiet Il-Pulizija vs. Adrian Montanaro

(Numru 453/2011) fejn din il-Qorti diversament preseduta qgalet
hekk:

“Naturalment din il-Qorti ma tistax timminimizza r-reat
in kwistjoni. Huwa veru li s-sentenza ta’ prigunerija giet
sospiza izda, bhalma ntqal fis-sentenza ta’ din il-Qorti
diversament presjeduta fl-ismijiet II-Pulizija v. Maurice
Agius moghtija fit-13 ta” Novembru 2009, “is-sentenza ta’
prigunerija sospiza mhix, kif jahsbu xi whud, a let off jew
semplicement a slap on the hand. Min ikun $ie kkundannat
ghal piena ta’ prigunerija sospiza jrid ikun, matul il-perijodu
operattiv taghha, kif jghid il-Malti, “imqarar u mqarben’, ghax
appena huwa, matul dak il-perijodu, jikkommetti xi reat iehor li
ghalih hemm stabbilita piena ta’ prigunerija, meta jinstab hati
ta’ dak ir-reat l-iehor tigi attivata l-piena ta’ prigunerija li tkun
diet hekk sospiza, u dak 1i jkun ikollu allura jibda jiskontaha.””

Decide

Ghal dawn il-motivi, il-Qorti taqta” u tiddeciedi billi tilga” lI-appelli
ta” Grech u Caruana in parte u ghalhekk tghaddi biex tirriforma s-
sentenza appellata bil-mod segwenti:

e tikkonferma dik il-parti tas-sentenza appellata fejn sabet lill-
appellanti Grech u Caruana hatja tal-imputazzjoni migjuba
kontra taghhom;

e thassar is-sentenza appellata f'dik il-parti konc¢ernanti 1-piena
ta” erba’ (4) snin prigunerija effettiva fil-konfront ta” Grech u 1-
piena ta’ tlitt (3) snin prigunerija effettiva fil-konfront ta’
Caruana u minflok

tikkundanna lill-appellant Grech ghall-perjodu ta’ sentejn
prigunerija li b’applikazzjoni ta” Artikolu 28A tal-Kapitolu 9
tal-Ligijiet ta” Malta ged jigu sospizi ghal perjodu ta” erba’ (4)
snin

u

tikkundanna lill-appellant Caruana ghall-perjodu ta’ tmintax-
(18)-il xahar prigunerija li b’applikazzjoni ta” Artikolu 28A tal-
Kapitolu 9 tal-Ligijiet ta” Malta ged jigu sospizi ghal perjodu
ta’ tlitt (3) snin

u b’applikazzjoni ta” Artikolu 28H tal-istess Kapitolu 9, il-
Qorti tordna lill-appellanti Grech u Caruana biex fi Zzmien sitt
(6) xhur millum ihallsu in solidum bejniethom l-ammont ta’
dsatax-il elf, disa” mija u wiehed u sebghin Euro u hamsa u
ghoxrin ¢entezmu (€19,971.25) lis-soc¢jeta” Maltapost;

u
e tikkonferma l-bqija tas-sentenza tal-Ewwel Qorti.

[I-Qorti spjegat lill-appellanti Grech u Caruana fi kliem ordinarju
l-import ta” din is-sentenza u x’jigri jekk jikkommettu reat iehor fi
zmien li l-perjodu ta” prigunerija taghhom gie sospiz u x’jigri f'’kaz
li jongsu milli jhallsu l-ammont ta” €19,971.25 imsemmi hawn fuq
fiz-zmien lilhom moghti.

Finalment, il-Qorti tordna li kopja ta” din is-sentenza tigi
komunikata  lill-Kummissjoni  ghall-Amministrazzjoni  tal-
Gustizzja u lill-Kamra tal-Avukati.

Onor. Dr. Neville Camilleri
Imhallef

Alexia Attard
Deputat Registratur

